
«Ոuտիկանության կողմից հաշվառման տվյալների փոփոխությամբ տրանuպորտային միջոցների վերաuարքավորման և առանց թույլտվության վերասարքավորված տրանսպորտային միջոցների վերահաշվառման թույլտվություն տալու կարգերը սահմանելու մասին» ՀՀ կառավարության որոշման նախագծի վերաբերյալ շահագրգիռ պետական կառավարման մարմինների առաջարկությունների քննարկման արդյունքների մասին

	Հ/հ
	Պետական կառավարման մարմնի անվանումը
	Առաջարկության բովանդակությունը
	Եզրակացություն

	1.
	ՀՀ Նախագահի աշխատակազմ

21.02.2011թ. Ղ-221
	Որոշման նախագծի 1-ին և 2-րդ հավելվածների 7-րդ կետերի 1-ին ենթակետերի վերաբերյալ առաջարկվում է հստակեցնել տրանսպորտային միջոցների վերասարքավորման և վերասարքավորված  տրանսպորտային միջոցների վերահաշվառման թույլտվությունների մերժման հիմքը` կոնկրետ նշելով, թե որ իրավական ակտի ինչպիսի դրույթների պահանջներ են խախտվել:
	Առաջարկությունը չի ընդունվել, քանի որ տրանսպորտային միջոցների վերսարքավորման տեսակների բազմազանությամբ պայմանավորված` կարգավորող իրավական ակտերը կոնկրետ նշել հնարավոր չէ: Բացի այդ, դրանք կոնկրետ նշելու պարագայում, եթե հետագայում ընդունվեն կարգավորող այլ իրավական ակտեր, ապա դրանք դուրս կմնան մերժման հիմքերից: Այս կապակցությամբ հարկ է նշել, որ մերժման հիմք հանդիսացած իրավական ակտը և դրա խախտված իրավանորմը ստույգ կնշվի մերժման որոշման մեջ:

	2.
	ՀՀ ֆինանսների նախարարություն

31.01.2011թ. 4/4-4-2-181
	Առաջարկություններ և առարկություններ չկան :
	-

	3.
	ՀՀ տրանսպորտի և կապի նախարարություն

27.01.2011թ. 01/07.2/614
	Առաջարկվում է որոշման նախագծի 1-ին և 2-րդ հավելվածների 4-րդ կետերը շարադրել հետևյալ խմբագրությամբ.

«4. Դիմումին կից ներկայացվում են տրանսպորտային միջոցի ամբողջական տեսքի և հանգույցների լուսանկարներ, գծապատկերներ (էսքիզներ կամ գծագրեր), տեղեկություններ վերասարքավորման ժամանակ օգտագործված հանգույցների և մեքենամասերի մասին:»:
	Առաջարկությունն ընդունվել է, նախագծի 1-ին և 2-րդ հավելվածների 4-րդ կետերը խմբագրվել են:


	4.
	ՀՀ արդարադատության նախարարություն

16.03.2011թ. 01/1516-11
	1. Որոշման նախագծով հաստատվող Հավելված 1-ի և Հավելված 2-ի 7-րդ կետերի 1-ին ենթակետերի վերաբերյալ հայտնում ենք, որ անհրաժեշտ է հստակ նախատեսել տրանսպորտային միջոցների վերասարքավորման և առանց թույլտվության վերասարքավորված տրանսպորտային միջոցներ վերահաշվառման թույլտվությունների մերժման հիմքը` կոնկրետ նշելով, թե որ իրավական ակտի դրույթներն են խախտվել: Հիշյալ դիտողությունը բխում է նաև «Վարչարարության հիմունքների և վարչական վարույթի մասին» Հայաստանի Հանրապետության օրենքի 55-րդ հոդվածի 1-ին մասի և 56-րդ հոդվածի 2-րդ մասի պահանջներից, որոնց համաձայն` «գրավոր վարչական ակտն իր բովանդակությամբ պետք է համապատասխանի դրա ընդունման համար օրենքով սահմանված պահանջներին, նշում պարունակի այն բոլոր էական փաստական և իրավաբանական հանգամանքների վերաբերյալ, որոնք վարչական մարմնին հիմք են տվել ընդունելու համապատասխան որոշում» և «վարչական ակտի բովանդակությունը պետք է շարադրվի այնպես, որպեսզի դրա հասցեատիրոջ համար ակնառու լինի, թե իրեն ինչ իրավունք է տրամադրվում, իր որ իրավունքն է սահմանափակվում, իրեն ինչ իրավունքից են զրկում, կամ իր վրա ինչ պարտականություն է դրվում»:
2. Որոշման նախագծի վերնագիրն անհրաժեշտ է խմբագրել` նշելով հիշյալ նախագծի 2-րդ կետով ուժը կորցրած ճանաչվող ՀՀ կառավարության որոշման կրճատ անվանումը` նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, որոնց համաձայն, իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին:

3. Հակակոռուպցիոն բնագավառում կարգավորման ազդեցության գնահատման եզրակացություն
Գտնում ենք, որ որոշման նախագծով հաստատվող Հավելված 1-ի և Հավելված 2-ի 7-րդ կետերի 1-ին ենթակետերով անհրաժեշտ է հստակ նախատեսել տրանսպորտային միջոցների վերասարքավորման և առանց թույլտվության վերասարքավորված տրանսպորտային միջոցների վերահաշվառման թույլտվությունների մերժման հիմքը, կոնկրետ նշելով, թե որ իրավական ակտի դրույթներն են խախտվել: Հակառակ դեպքում «վերասարքավորման արդյունքում Հայաստանի Հանրապետության օրենսդրության պահանջները խախտելը» որպես մերժման հիմք նախատեսելը իր մեջ կպարունակի Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 3-րդ ենթակետով նախատեսված կոռուպցիոն գործոնը` մասնավորապես պաշտոնատար անձին հնարավորություն է ընձեռվում սեփական հայեցողությամբ ընտրություն կատարել վարքագծի տարբերակների միջև առանց նախատեսելու, թե որ դեպքում է պաշտոնատար անձը պարտավոր ընտրել վարքագծի այս կամ այն տարբերակը:

Նկատի ունենալով, որ նախագծի 9-րդ կետի համաձայն տրանսպորտային միջոցի վերասարքավորման և վերահաշվառման թույլտվությունը տալու մերժելու մասին որոշման ձևը պետք է սահմանի ՀՀ ոստիկանապետը, գտնում ենք, որ նշված ձևում նույնպես պետք է սահմանվեն այն իրավական ակտերը, որոնց դրույթները խախտվել են:
	1. Առաջարկությունն ընդունվել է, որոշման նախագծի 1-ին և 2-րդ հավելվածներով սահմանվող կարգերի 7-րդ կետերի 1-ին ենթակետերը խմբագրվել են:
2. Առաջարկությունն ընդունվել է:

3. Եզրակացության պահանջները կատարված են:


ՀՀ     Ո Ս Տ Ի Կ Ա Ն ՈՒ Թ Յ ՈՒ Ն
